
LURRALDE ANTOLAMENDUKO 6. bilerako AKTA
Parte hartzaileak: 7 parte hartzaile (6 gizonezko eta emakume 1)
Bileraren gai ordena:


1.-  2013lo laburpena eta balorazioa


2.-  2014 urteko aurreikuspena


3.-  Egutegiaren iritizia


4.-  Deialdiak nola egin


5.-  Komunikazio fitxa

1. 2013 URTEKO LABURPENA ETA BALORAZIOA
Lurralde antolamenduko bileren balorazioa, oro har, oso postiboa izan da. Lan talde bat sortu izana baloratzen da gehien, egin beharreko lanak eta ardurak banatzea helburu dituen taldea osatzea. Izan den oztopo handiena, hainbat erritmo kudeatu behar dituen taldea izanik, lanak uztartu eta martxan jartzeko zailtasunak gainditzea izan da.

2. 2014 URTEK AURREIKUSPENA
2014 urterako gaien zerrenda egin da eta lanak banatze aldera arduradun desberdinak finkatu dira. 

LEHENTASUNAK:
2.A. HIRIGINTZA: hiri-lurzoruaren berrantolatzea. 

Eskolaren kokapen berriaren inguruko informazioa emailaz bidaliko da orain arte eginda dagoenaren berri izateko. Urtarrilaren 28an Eusko Jaurlaritzako arduradunarekin gain honen inguruan hitz egiteko bilera hitzartu da.

Abenduaren 18an, hirigintzari buruzko monografikoa egin zen. 

2. B ZUNTZ OPTIKOA/ADSL
Urtarrilaren 10an Gipuzkoako Foru Aldundiarekin izandako bileran, bidegorriaren proiektuan trituboa sartua dagoela baieztatu zen.

2.C BIDEGORRIA:
Proiektua abenduaren 17an argitaratu zen eta hilabeteko epea dago alegazioak jartzeko. Proiektua aztertu ondoren sortutako zalantzak argitzeko asmoz, urtarrilaren 10ean bilera egin zen. Dena behar bezala badoa, obrak maiatza aldean hasiko dira. 

2.D UR GALERAK:
Ur galerak konpontzeko egindako lan batzuk bukatu gabe daude eta errepideko zuloak handitzen ari dira. Herri osoan zenbat ur galtzen den datua atera eta zer hobetu beharko litzatekeen finkatu behar da. 

HAUTAZKO ILDOAK:
2.E BIZIKLETA ELEKTRIKOAK:
Apirilerako diru-laguntzak aterako dira eta bizikleten planteamendua garatzen hasi behar da.

EKARPEN BERRIAK:
2.F ITTEM:
Beko Kaleko urbanizazio proiektua egiteko eskatu zaie eta badirudi irailerako prest egon daitekeela. Oinarriak eta baldintzak zeintzuk diren azaltzeko bilera bat egin beharko litzateke. 
2.G ZABORRAK:

Sasietako eskaintza ekainean bukatzen da eta datorren urteko proposamena garatzen hasi behar da

2.H AUZOLANA:
Talde txiki bat osatu da eta lehenengo bilera urtarrilaren 24ean egingo dute. Atzeratu egin zen abenduaren 14ean “auzolanak nola sustatu herri txikietan” hitzaldia, urtarrilaren 18an egingo da, goizeko hamarretan Orendainen. 

2.I MANTENU PROGRAMA:
Langileen orduak jasotzen dituen programa martxan jarri behar da. Hori egin bitartean, eskuz idatzi beharko dira egunean egindako lanak. 

2.J GOIKO KALEKO TRAFIKOA:
Goiko Kaleko trafikoa Iturritxo gunetik beherantz zentzu bakarrean jartzeko proposamena aztertu, landu eta eztabaidatu egin behar da.

2.K LEHEN SEKTOREA
Gai honen inguruan monografikoa egin baino lehen Axier, Danel eta Joana bilduko dira.

2.L ARGITERIA
Herriko argiteria hobetzeko proposamenak eskatu eta aztertuko dira. 

2.M LARREGIKO TERRENOA
Terreno jabearekin egon ondorean, jabeak Larregiko terrenoa udalari emateko asmoa azaldu zion. Bertan, modu erraz eta xumean, behatokia antolatzeko aukera dagoela azaldu da. Trukean gurasoen jaioterria dela aipatzen duen plaka jarri beharko litzateke eta egin beharreko obra zibila terreno jabeak ordainduko luke.

Gune arriskutsua izan daitekeela aipatu da, lur azpia zulatua egon daitekeelako eta Beleni informazioa eskatuko zaio. 
2014 urtean landu nahi diren gaiak banatu eta lantzeko arduradunak eta egutegia finkatu da.

3. EGUTEGIAREN IRITZIA
Itsasondoko egutegi berriaren inguruko iritzia ona izan da.

4. DEIALDIAK NOLA EGIN
Zalantzatan jarri da deialdiak egiteko garaian orain arte jarri izan diren kartelak etorkizunean jarri behar ote diren.

Deialdiak emailez ere abisatzen direnez, eta ia gehienetan jende bera biltzen dela ikusirik, kartel gehiago ez jartzea erabaki da. Hemendik aurrera deialdiak email bidez egingo dira eta beharrezkoa bada bezperan telefono bidez gogoratuko da.

5. KOMUNIKAZIO FITXA
Komunikazio fitxa aurkeztu da. Hemendik aurrera komunikazioa egin nahi denean jarraitu beharrekoa azaltzen da. 
